
NAJČEŠĆE POSTAVLJENA I SPECIFIČNA PITANJA NOSILACA PRAVOSUDNE FUNKCIJE 

IZJAVA O OGRANIČENJU ODGOVORNOSTI
Stavovi koji su izneseni u ovom dokumentu ne odražavaju nužno stavove USAID-a ili Vlade Sjedinjenih Američkih Država

PROJEKT PRAVOSUĐE PROTIV KORUPCIJE U BOSNI I HERCEGOVINI



__________________________________________________________________________________



DODATNE AKTIVNOSTI NOSILACA PRAVOSUDNE FUNKCIJE 

1. Da li je funkcija sudije spojiva sa funkcijom predavača/edukatora o pravnim pitanjima u sklopu seminara/radionica koje organizuju domaće ili međunarodne organizacije vladine ili nevladine organizacije?
Da, sudija odnosno tužilac može pisati, predavati, podučavati i učestvovati u naučnim i stručnim aktivnostima vezanim za pravo, pravni sistem, te sprovođenje pravde. Prilikom prihvatanja obrazovnih i stručnih angažmana, sudija odnosno tužilac treba uzeti u obzir informacije o organizatoru i učesnicima u edukaciji kako bi izbjegao mogući sukob interesa. Sudija odnosno tužilac može kroz obrazovne i stručne aktivnosti raditi na unapređenju znanja i vještina pravnika, a prilikom provođenja ove aktivnosti sudija ne smije odavati informacije o pojedinačnim strankama i postupajućim nosiocima pravosudne funkcije u pojedinačnim predmetima.

2. Da li je dodatni angažman u sklopu radnih grupa za izradu ili dopunu komentara na zakon te izmjenu i dopunu zakona spojiv sa sudijskom odnosno tužilačkom funkcijom? 
Da, dodatni angažman u sklopu radnih grupa za izradu ili dopunu komentara na zakon te izmjenu i dopunu zakona je spojiv sa sudijskom odnosno tužilačkom funkcijom ukoliko angažman nema uticaj na obaveze koje su dužni da obavljaju kao sudije i tužioci, a koje moraju da im budu prioritet. Prilikom prihvatanja učešća u radnim grupama za izradu zakonskih tekstova ili komentara na zakone sudija odnosno tužilac treba voditi računa o tome da ovo učešće ne smije na bilo koji način izazivati sumnju u njegovu nepristrasnost, političku neutralnost i nezavisnost, te je potrebno voditi računa o tematici kojom se bavi radna grupa, sastavu i načinu rada radne grupe.
Kodeksom tužilačke etike odnosno Kodekskom sudijske etike predviđeno je da tužilac odnosno sudija može učestvovati u stalnim i privremenim tijelima koje formiraju izvršna ili zakonodavna vlast samo ako se ova tijela bave pitanjima prava i pravnog sistema, uz naknadu ukoliko je ista propisana posebnim zakonom (tačka 1.2.a). Tužilac odnosno sudija može učestvovati u aktivnostima koje nisu direktno povezane s obavljanjem tužilačke odnosno sudijske funkcije, ukoliko takve aktivnosti ne umanjuju dignitet funkcije ili se na drugi način ne miješaju u izvršavanje te funkcije u skladu sa ovim Kodeksom, kao na primjer: … (c) biti član vladinih komisija, odbora i savjetodavnih tijela, ako takvo članstvo nije u suprotnosti s javnim utiskom o nepristrasnosti i političkoj neutralnosti tužioca odnosno sudije (4.9.c).




3. Da li je dodatni angažman sudije odnosno tužioca u svojstvu konsultanta u oblasti prava, pravosuđa i vladavine zakona spojiv sa funkcijom koju obavljaju?
Da, dodatni angažman sudije odnosno tužioca u svojstvu konsultanta u oblasti prava, pravosuđa i vladavine zakona spojiv je sa funkcijom koju oni obavljaju. Prilikom prihvatanja obrazovnih i stručnih angažmana, sudija treba uzeti u obzir informacije o organizatoru i učesnicima u edukaciji kako bi izbjegao mogući sukob interesa. Iznos primljene naknade ne smije preći ograničenje predviđeno Smjernicama za sprečavanje sukoba interesa u pravosuđu. 

4. Da li je dodatni angažman sudije ili tužioca kao profesora na visokoškolskim ustanovama, profesora u srednjim školama ili nastavnika u osnovnim školama spojiv sa funkcijom koju obavljaju?
Sudije i tužioci ne bi trebali prihvatati i obavljati redovne i kontinuirane akademske aktivnosti na fakultetima. Međutim, sudije i tužioci mogu biti angažovani na povremenim i kratkoročnim aktivnostima stručne edukacije na fakultetima kao što su pravne klinike, radionice, seminari i sl. U većini slučajeva, angažman sudije ili tužioca kao profesora na visokoškolskim ustanovama je dopušten ukoliko se predmetna nastava odvija nakon radnog vremena sudije ili tužioca te ukoliko ne utiče na njegovo ispunjavanje dužnosti sudije ili tužioca koja mora da bude primarna obaveza. Pri procjenjivanju dopuštenosti, ključan je i broj nastavnih sati koje sudija odnosno tužilac treba održati. 
S druge strane, angažman sudija i tužilaca kao profesora u srednjim školama ili nastavnika u osnovnim školama u većini slučajeva nije dopušten, budući da se predmetni angažman u datim slučajevima preklapa sa radnim vremenom sudije ili tužioca što može da ima negativne posljedice na obavljanje dužnosti sudija odnosno tužilaca koje moraju da im budu prioritet. 

5. Da li je angažman sudija i tužilaca na izradi stručnih članaka spojiv sa njihovom sudijskom i tužilačkom funkcijom?
Da, angažman sudija i tužilaca na izradi stručnih članaka je spojiv sa njihovom sudijskom i tužilačkom funkcijom. Sudija odnosno tužilac može pisati, predavati, podučavati i učestvovati u naučnim i stručnim aktivnostima vezanim za pravo, pravni sistem, te sprovođenje pravde. Prilikom prihvatanja obrazovnih i stručnih angažmana, sudija odnosno tužilac treba uzeti u obzir informacije o organizatoru i učesnicima u edukaciji kako bi izbjegao mogući sukob interesa. Sudija odnosno tužilac može kroz obrazovne i stručne aktivnosti raditi na unapređenju znanja i vještina pravnika, a prilikom provođenja ove aktivnosti sudija ne smije odavati informacije o pojedinačnim strankama i postupajućim nosiocima pravosudne funkcije u pojedinačnim predmetima.


6. Da li je angažman sudije odnosno tužioca kao člana komisije za polaganje stručnog upravnog ispita spojiv sa sudijskom odnosno tužilačkom funkcijom?
Da, dodatni angažman sudije odnosno tužioca kao člana komisije za polaganje stručnog upravnog ispita je spojiv sa sudijskom ili tužilačkom funkcijom, ukoliko se ove aktivnosti obavljaju izvan radnog vremena te ukoliko ovaj angažman nema uticaj na obaveze koje su nosioci pravosudne funkcije dužni da obavljaju kao sudije i tužioci, a koje imaju prioritet nad svim njihovim ostalim aktivnostima. Sudija odnosno tužilac može biti član vladinih komisija, odbora i savjetodavnih tijela, ako takvo članstvo nije u suprotnosti sa javnim utiskom o nepristrasnosti i političkoj neutralnosti sudije odnosno tužioca. 

7. Da li je angažman sudija kao članova izbornih komisija spojiv sa funkcijama koje obavljaju?
Da. Izmjenom Kodeksa sudijske etike iz 2021. godine sudijama je omogućeno učešće u radu općinskih izbornih komisija, imajući u vidu odredbe Izbornog zakona BiH.

8. Da li je angažman sudija i tužilaca kao članova nezavisnog odbora za obavljanje poslova osiguranja procedure imenovanja i nadzora nad radom rukovodilaca policijskih agencija ili članova odbora za pritužbe građana na rad policije javnosti spojiv sa njihovim poslovima sudija i tužilaca?
Ne. Prema Kodeksu sudijske etike i Kodeksu tužilačke etike, sudija odnosno tužilac ne može biti član organizacija koje su povezane sa agencijama za provođenje zakona, uključujući odbore i komisije za izbor i imenovanje, odbore za razrješenje policijskih rukovodilaca, policijske odbore, te odbore za pritužbe građana na rad policije. 

9. Da li je dodatni angažman u komisijama za izbor državnih službenika u tijelima uprave spojiv sa sudijskom odnosno tužilačkom funkcijom?
Ne, dodatni angažman u komisijama za izbor državnih službenika u tijelima uprave nije spojiv sa sudijskom odnosno tužilačkom funkcijom. Prema Kodeksu sudijske i Kodeksu tužilačke etike, nosioci pravosudnih funkcija mogu biti članovi vladinih komisija, odbora i savjetodavnih tijela, ako takvo članstvo nije u suprotnosti sa javnim utiskom o nepristrasnosti i političkoj neutralnosti suca. Međutim, izbor državnih službenika u tijela uprave, neovisno o tome da li se vrši izbor na entitetskom ili državnom nivou pod stalnom je lupom javnosti i medija. Podnosilac zahtjeva dodatno bi bio angažiran u postupcima koji se vode pred Agencijom za državnu upravu koja je sastavni dio sistema javne uprave. Opravdano je očekivati da rad sudije u ovakvim komisijama može donijeti negativni publicitet kako radu samog sudije tako i suda u kojem obavlja svoju dužnost. Učešće u radu ovih komisija objektivno može dovesti do narušavanja principa nepristrasnosti u očima javnosti i stranaka u postupku. Naime, jedna od stvarnih nadležnosti suda je odlučivanje u svim upravnim sporovima prema sjedištu prvostepenog upravnog tijela što može dovesti do nemogućnost postupanja imenovanog suca koji je raspoređen u upravno odjeljenje suda.

10. Da li je dodatni angažman u okviru Nezavisne komisije za praćenje uslova boravka u zavodima, postupanje i poštovanje ljudskih prava lica nad kojim se izvršavaju krivične sankcije i druge mjere koje je izrekao u krivičnom postupku Sud BiH, strani sudovi za djela predviđena krivičnim zakonom ili međunarodnim ugovorom čiji je potpisnik BiH ili drugi sud u skladu sa zakonom Bosne i Hercegovine spojiv sa sudijskom funkcijom?
Da, dodatni angažman u okviru ove ili sličnih komisija je spojiv sa sudijskom funkcijom. Ovakvo mišljenje je dato imajući u vidu nadležnosti Nezavisne komisije te odredbe člana 48. Zakona Bosne i Hercegovine o izvršenju krivičnih sankcija, pritvora i drugih mjera – prečišćeni tekst („Službeni glasnik BiH“, broj 12/10) koji propisuje da „članovi Komisije treba da budu stručnjaci ili poznavaoci pravne ili druge srodne oblasti, kao što su: pravosuđe, uprava, penologija, socijalna zaštita, psihologija, pedagogija i slično.“

11. Da li je angažman sudija i tužilaca kao članova koordinacionih tijela za prevenciju, zaštitu i borbu protiv nasilja u porodici spojiv sa sudijskom odnosno tužilačkom funkcijom?
Da, angažman sudije odnosno tužioca kao člana koordinacionog tijela za prevenciju, zaštitu i borbu protiv nasilja u porodici je spojiv sa sudijskom odnosno tužilačkom funkcijom, s tim da je potrebno voditi računa o tome da ovo učešće na bilo koji način ne izaziva sumnju u njegovu nepristrasnost, političku neutralnost i nezavisnost, te imajući u vidu tematiku kojom se predmetno tijelo bavi, njegov sastav i način rada.

12. Da li sudije i tužioci mogu biti članovi upravnih ili nadzornih odbora javnih ili privatnih preduzeća ili drugih pravnih osoba?
Ne, prema Zakonu o VSTV-u BiH (član 83. stav (3)), sudije i tužioci ne mogu biti članovi upravnih ili nadzornih odbora javnih ili privatnih preduzeća ili drugih pravnih osoba. 

13. Da li sudija ili tužilac može registrovati privredno društvo uz saglasnost VSTV-a ili da li postoji mogućnost da bude suvlasnik istog?
Ne, registrovanje privrednog društva i suvlasništvo u istom nije spojivo sa obavljanjem sudijske odnosno tužilačke dužnosti. Zakonom o VSTV BiH i Poslovnikom Visokog sudskog i tužilačkog vijeća Bosne i Hercegovine regulisano je da sudija ili tužilac ne smije obavljati bilo kakvu dužnost koja je nespojiva s njegovom dužnosti ili dužnost za koju se može smatrati da ometa ispravno i nepristrasno vršenje dužnosti sudije ili tužioca, ili koja može imati negativan uticaj na nezavisnost ili ugled sudijske ili tužilačke dužnosti, te dovesti u sumnju njegovu sposobnost da postupa nepristrasno ili štetiti ugledu sudijske ili tužilačke dužnosti.

14. Da li je iznajmljivanje nekretnina stranim turistima spojivo sa funkcijom sudije ili tužioca?
Da, iznajmljivanje nekretnina stranim turistima je spojivo sa funkcijom sudije i tužioca. Sudija odnosno tužilac može kupovati nekretnine i drugu imovinu, upravljati tom imovinom i provoditi transakcije koje uključuju tu imovinu, imajući u vidu obavezu izvještavanja o imovini, prihodima, obavezama i interesima. Pri raspolaganju imovinom čiji je isključivi vlasnik ili suvlasnik sa bračnim partnerom, nosilac pravosudne funkcije je dužan voditi računa da izbjegava svaki percipirani, potencijalni ili stvarni sukob interesa i sve situacije koje mogu zahtijevati njegovo izuzeće, kao što je davanje u zakup nekretnina kao uredskih prostorija vladinim institucijama, notarima, advokatima i drugim licima čija je djelatnosti vezana za rad pravosuđa.

15. Da li je funkcija sudije odnosno tužioca spojiva sa dužnostima sudskog tumača za strani jezik?
Da, s tim da je svaki nosilac pravosudne funkcije dužan da ima u vidu prioritete obavljanja pravosudne funkcije, kao i ograničenja koja ona nameće, odnosno da pažljivo procijeni moguće posljedice prihvatanja i obavljanja dodatnog angažmana po njegovu nezavisnost i nepristrasnost.

16. Da li je angažman sudije kao ovlaštenog predstavnika zajednice etažnih vlasnika zgrade u kojoj je vlasnik stana spojiv sa njegovim poslovima koje obavlja kao sudija?
Ne, sudija ne može biti predstavnik zajednice etažnih vlasnika zgrade u kojoj je vlasnik stana, budući da treba izbjegavati povezanost sa bilo kojom organizacijom ukoliko postoji vjerovatnoća da će ta organizacija učestvovati u postupcima koji bi redovnim putem došli pred tog sudiju ili da će se naći u ulozi jedne od strana u postupku pred bilo kojim sudijom.  Zajednica etažnih vlasnika je pravno lice, te ima aktivnu legitimaciju za pokretanje sudskih postupaka u cilju prinudne naplate potraživanja, prema licima koja ne izvršavaju svoje mjesečne obaveze održavanja zajedničkih dijelova zgrade.

17. Da li funkcija sudije odnosno tužioca spojiva sa ulogom člana u Savjetu za bezbjednost i sigurnost građana u jedinici lokalne samouprave?
Da. Prema Kodeksu sudijske etike i Kodeksu tužilačke etike, sudija odnosno tužilac može učestvovati u građanskim, dobrotvornim i vjerskim aktivnostima, pod uslovima da izbjegava svaku aktivnost ili vezu koja bi se mogla nepovoljno odraziti na njegovu nepristrasnost ili bi ga mogla omesti u vršenju sudijske odnosno tužilačke funkcije; da ne koristi prestiž svog položaja za prikupljanje sredstava, osim u sudijske odnosno tužilačke ili dobrotvorne svrhe; da ne daje pravne, niti savjete u vezi finansijskih ulaganja. Sudija odnosno tužilac se uzdržava od članstva u grupama i organizacijama, ili učešća u javnim diskusijama kojima se, po mišljenju javnosti, podriva povjerenje u nepristrasnost sudija odnosno tužilaca. 

18. Da li je dodatni angažman sudija i tužilaca kao delegata ili sudija međunarodnih i domaćih sportskih takmičenja ili članova sportskih udruženja i njihovih upravljačkih tijela spojiv sa njihovim funkcijama sudija odnosno tužilaca?
Da, dodatni angažman sudija i tužilaca kao delegata ili sudija međunarodnih i domaćih sportskih takmičenja je spojiv sa njihovim funkcijama sudija i tužilaca. Također, članstvo u upravljačkim tijelima sportskih klubova i udruženja je dozvoljeno. Prema Kodeksu sudijske etike i Kodeksu tužilačke etike, sudija odnosno tužilac može učestvovati u građanskim, dobrotvornim i vjerskim aktivnostima, pod uslovima da izbjegava svaku aktivnost ili vezu koja bi se mogla nepovoljno odraziti na njegovu nepristrasnost ili bi ga mogla omesti u vršenju sudijske odnosno tužilačke funkcije; da ne koristi prestiž svog položaja za prikupljanje sredstava, osim u sudijske odnosno tužilačke ili dobrotvorne svrhe; da ne daje pravne, niti savjete u vezi finansijskih ulaganja. Prema Kodeksu sudijske etike, dodatni uslov je da se izbjegava svako učešće u aktivnostima koje bi mogle rezultirati sudskim sporovima. Ovakvu vrstu dodatne aktivnosti nosilac pravosudne funkcije može obavljati isključivo van radnog vremena.

19. Da li je funkcija sudije odnosno tužioca spojiva sa članstvom u Hrvatskom kulturnom društvu „Napredak“?
Da. Prema Kodeksu sudijske etike i Kodeksu tužilačke etike, sudija odnosno tužilac može učestvovati u građanskim, dobrotvornim i vjerskim aktivnostima, pod uslovima da izbjegava svaku aktivnost ili vezu koja bi se mogla nepovoljno odraziti na njegovu nepristrasnost ili bi ga mogla omesti u vršenju sudijske odnosno tužilačke funkcije; da ne koristi prestiž svog položaja za prikupljanje sredstava, osim u sudijske odnosno tužilačke ili dobrotvorne svrhe; da ne daje pravne, niti savjete u vezi finansijskih ulaganja. Sudija odnosno tužilac se uzdržava od članstva u grupama i organizacijama, ili učešća u javnim diskusijama kojima se, po mišljenju javnosti, podriva povjerenje u nepristrasnost sudija odnosno tužilaca. Prilikom donošenja odluke o pristupanju organizaciji iz nevladinog sektora, sudija odnosno tužilac treba pažljivo razmotriti ciljeve te organizacije, njene aktivnosti, izvore finansiranja, rukovodstvo i raznolikost članstva, njihove interese, veze sa vladinim tijelima, pravosudnim institucijama, političkim organizacijama, te posebno voditi računa da ta organizacija ne vrši diskriminaciju po bilo kom osnovu.

20. Da li je sudijska odnosno tužilačka funkcija spojiva sa članstvom u nevladinoj organizaciji koja se bavi isključivo ekološkim pitanjima od značaja za širu društvenu zajednicu?
Da. Prema Kodeksu sudijske etike i Kodeksu tužilačke etike, sudija odnosno tužilac može učestvovati u građanskim, dobrotvornim i vjerskim aktivnostima, pod uslovima da izbjegava svaku aktivnost ili vezu koja bi se mogla nepovoljno odraziti na njegovu nepristrasnost ili bi ga mogla omesti u vršenju sudijske odnosno tužilačke funkcije; da ne koristi prestiž svog položaja za prikupljanje sredstava, osim u sudijske odnosno tužilačke ili dobrotvorne svrhe; da ne daje pravne, niti savjete u vezi finansijskih ulaganja. Sudija odnosno tužilac se uzdržava od članstva u grupama i organizacijama, ili učešća u javnim diskusijama kojima se, po mišljenju javnosti, podriva povjerenje u nepristrasnost sudija odnosno tužilaca. Prilikom donošenja odluke o pristupanju organizaciji iz nevladinog sektora, sudija odnosno tužilac treba pažljivo razmotriti ciljeve te organizacije, njene aktivnosti, izvore finansiranja, rukovodstvo i raznolikost članstva, njihove interese, veze sa vladinim tijelima, pravosudnim institucijama, političkim organizacijama, te posebno voditi računa da ta organizacija ne vrši diskriminaciju po bilo kom osnovu.

21. Da li sudija odnosno tužilac može biti predsjednik lovačkog udruženja?
Da. Prema Kodeksu sudijske etike i Kodeksu tužilačke etike, sudija odnosno tužilac može učestvovati u građanskim, dobrotvornim i vjerskim aktivnostima, pod uslovima da izbjegava svaku aktivnost ili vezu koja bi se mogla nepovoljno odraziti na njegovu nepristrasnost ili bi ga mogla omesti u vršenju sudijske odnosno tužilačke funkcije; da ne koristi prestiž svog položaja za prikupljanje sredstava, osim u sudijske odnosno tužilačke ili dobrotvorne svrhe; da ne daje pravne, niti savjete u vezi finansijskih ulaganja. Sudija odnosno tužilac se uzdržava od članstva u grupama i organizacijama, ili učešća u javnim diskusijama kojima se, po mišljenju javnosti, podriva povjerenje u nepristrasnost sudija odnosno tužilaca. Prilikom donošenja odluke o pristupanju organizaciji iz nevladinog sektora, sudija odnosno tužilac treba pažljivo razmotriti ciljeve te organizacije, njene aktivnosti, izvore finansiranja, rukovodstvo i raznolikost članstva, njihove interese, veze sa vladinim tijelima, pravosudnim institucijama, političkim organizacijama, te posebno voditi računa da ta organizacija ne vrši diskriminaciju po bilo kom osnovu.  U skladu sa ovim, angažman na mjestu predsjednika lovačkog udruženja, shodno karakteru i statusu udruženja, spojiv je sudijskom odnosno tužilačkom dužnosti. 

22. Da li sudija ili tužilac može učestvovati u štrajku sudija ili tužilaca?
Ne, sudije i tužioci nemaju pravo učešća u štrajku. Učešće sudija u štrajku nije regulisano ustavnim i zakonskim odredbama, a organizacija i način provođenja štrajka se, između ostalog, predviđa za zaposlene u javnim službama koje se osnivaju da obavljaju djelatnosti od opšteg interesa u oblastima izričito definisanim zakonom, a koje ne uključuju oblast pravosudne vlasti. Također, sudiju odnosno tužioca bira i imenuje na pravosudnu funkciju nadležni nezavisni organ, te se stoga sudija odnosno tužilac kao nosilac pravosudne funkcije ne može smatrati zaposlenikom u pravosuđu u smislu odredbi relevantnih za predmetno pitanje.




POKLONI I DRUGE KORISTI

23. Da li sudija odnosno tužilac smije primiti ponuđeni simboličan (promotivni) poklon od strane kompanije koja proizvodi higijenske proizvode, a koji je pod istim uslovima dostupan i drugim građanima?
Sudija ili tužilac može primiti simboličan poklon ukoliko je isti dostupan i drugim građanima, pod jednakim uslovima u okviru promotivnih aktivnosti.

JAVNI ISTUPI

24.  Da li je funkcija sudije odnosno tužioca spojiva sa ličnim intervjuom koji će izaći u dnevnim novinama povodom kampanje "16 dana aktivizma", a u saradnji sa nevladinom organizacijom koja se bavi zaštitom ljudskih prava i žrtava nasilja nad ženama?
Da. Davanje ličnog intervjua dnevnim novinama povodom kampanje "16 dana aktivizma", a u saradnji sa nevladinom organizacijom koja se bavi zaštitom ljudskih prava i žrtava nasilja nad ženama je spojivo sa funkcijom sudije odnosno tužioca. uz podsjećanje da sudijiske odnosno tužilačke aktivnosti u javnosti trebaju biti u skladu sa odredbama Kodeksa sudijske/tužilačke etike da tužilac odnosno sudija ne daje bilo kakav komentar u javnosti ili privatno, kako u vezi predmeta u kojem postupa ili u kojem bi mogao postupati, tako ni u predmetima drugog tužioca odnosno sudije, a koji bi opravdano mogao izazvati sumnju u njegovu nepristrasnost ili bi mogao predstavljati neprimjeren uticaj. Tužilac odnosno sudija može javno iznositi svoje stavove i mišljenja u svrhu unapređenja prava i pravnog sistema, te komentirati društvene pojave, ali vodeći računa o principima nepristrasnosti i nezavisnosti pravosudne funkcije te, prilikom donošenja odluke da li da nastupa u javnosti, sudija odnosno tužilac treba uzeti u obzir sljedeće faktore: (a) da li se pitanja o kojima će govoriti tiču prava, pravnog sistema i pravosuđa;  (b) da li će javnim nastupom doprinijeti edukaciji ili boljoj informisanosti javnosti o ovoj oblasti; (c) da li su to pitanja koja se tiču profesionalne zajednice ili samo njega pojedinačno; i  (d) da li je bolje o tim pitanjima oglasiti se putem strukovnih udruženja. Za istupanje u javnim i komercijalnim medijima sudija odnosno tužilac ne može primiti naknadu (tačke 2.4., 2.4.a. i 2.4.b. 4.7.b Kodeksa sudijske etike odnosno Kodeksa tužilačke etike).







RAZNO

25. Da li sudija odnosno tužilac, ili predsjednik suda odnosno glavni tužilac, može dati preporuku pripravniku ili drugom uposleniku suda odnosno tužilaštva za obavljeni pripravnički staž?
Da. Imajući u tačku vidu tačku 4.7.b Kodeksa sudijske etike odnosno Kodeksa tužilačke etike: „Sudija [Tužilac] ne smije koristiti svoj uticaj medu kolegama i u društvu da bi osigurao zaposlenje člana svoje porodice kod bilo kojeg pravnog ili fizičkog lica, a posebno u drugoj pravosudnoj instituciji, što podrazumijeva i davanje preporuka“, nema smetnji da pravosudna institucija, kao poslodavac, odnosno njen rukovodilac, može dati preporuku o radu uposlenika odnosno pripravnika za obavljeni pripravnički staž u sudu/tužilaštvu, na prijedlog sudije/tužioca mentora koji je detaljnije upoznat s uspješnošću i kvalitetom rada uposlenika odnosno pripravnika.

26. Da li je prisustvovanje na pripremnom ročištu i saslušanju u svojstvu svjedoka u disciplinskom postupku koji je pokrenut protiv advokata nakon prijave od strane sudije protiv ovog advokata za neobavljanje svoje dužnosti u skladu sa Zakonom o advokaturi Regionalnoj advokatskoj komori spojivo sa sudijskom funkcijom koju obavlja? 
Da, prisustvo sudije odnosno tužioca na pripremnom ročištu i saslušanju u svojstvu svjedoka u disciplinskom postupku koji se vodi protiv advokata spojivo je sa sudijskom odnosno tužilačkom funkcijom.

